
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻԶԻԿԱԿԱՆ ԿՈՒԼՏՈՒՐԱՅԻ ԵՎ ՍՊՈՐՏԻ ՈԼՈՐՏՆԵՐԻ 2024-2030 ԹՎԱԿԱՆՆԵՐԻ ՌԱԶՄԱՎԱՐՈՒԹՅՈՒՆԸ ԵՎ ՌԱԶՄԱՎԱՐՈՒԹՅԱՆ ԳՈՐԾՈՂՈՒԹՅՈՒՆՆԵՐԻ ՊԼԱՆԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	
ՀՀ կառավարության սոցիալական նախարարական կոմիտե
	
	31.08.2023 թ.

	
	
	N 02/08.86/30662-2023

	24.08.2023թ. N 01/31.2/22199-2023 գրությամբ Ձեր կողմից ներկայացված «ՀՀ ֆիզիկական կուլտուրայի և սպորտի ոլորտների 2023-2030 թվականների ռազմավարությունը և ռազմավարության գործողությունների պլանը հաստատելու մասին» կառավարության որոշման նախագծի վերաբերյալ տեղեկացնում եմ, որ սոցիալական նախարարական կոմիտեի դիտարկումները իրացված են մասամբ:

Միաժամանակ, միջոցառումների ծրագրում նախատեսված են գործողություններ, որոնք բացակայում են Ռազմավարության տեքստից, օր.՝ սպորտի թանգարանի ստեղծում կամ կամավորության խրախուսում, ուստի այդ միջոցառումների ներառման նպատակահարմարությունը հավելյալ հիմնավորումների կարիք ունի:

	                         



1. Ընդունվել է:
Որոշման նախագծի 40-րդ կետի 3-րդ ենթակետում կատարվել են համապատասխան փոփոխություններ, իսկ 43-րդ կետի 6-րդ  ենթակետը խմբագրվել է:





	
2.  ՀՀ կառավարության Ֆինանսատնտեսագիտական վարչություն 
	

	31.08.2023 թ.


	
	
	N 02/08.86/30662-2023

	1. Նախագծի 1-ին կետով հաստատվող՝ ՀՀ-ում ֆիզիկական կուլտուրայի և սպորտի ոլորտների զարգացման 2023-2030 թվականների ռազմավարության գործողությունների պլանի (այսուհետ՝ Գործողությունների Պլան)՝
• *Մասնավոր նպատակ «1.2»-ի գործողություն 2-ով նախատեսվում է մինչև 2026թ. ՀՀ վիճակագրական կոմիտեի մեթոդական օժանդակությամբ ձևավորել ֆիզիկական կուլտուրայի և սպորտի բնագավառի վարչական ռեգիստր, իսկ որպես ակնկալվող արդյունք սահմանվում է ոլորտային տեղեկատվության ամբողջական առկայությունը/Վարչական ռեգիստրի ներդրումը (ֆինանսավորում չի պահանջում), միաժամանակ, մասնավոր նպատակ «2.3»-ի գործողություն 6-ով նախատեսվում է մինչև 2030թ. ստեղծել ֆիզիկական կուլտուրայի և սպորտի բնագավառում տվյալների բազայի կառավարման համակարգ՝ տվյալների հավաքագրման և կառավարման գործընթացի թվայնացմամբ (նշյալ գործողության համար 2026թ. պահանջվում է 50,000.0 հազ. դրամ, 2027թ. 65,000.0 հազ. դրամ, 2028թ. 80,000.0 հազ. դրամ, 2029թ. 95,000.0 հազ. դրամ, 2023թ. 110,000.0 հազ. դրամ) այս առումով առաջարկում ենք հստակեցնել, թե ինչով են տարբերվում վերոնշյալ 2 գործողությունները և ինչով է պայմանավորված մի գործողության մասով բյուջեից գումարի պահանջը, իսկ մյուսի մասով՝ ոչ: Միաժամանակ առաջարկում ենք հստակեցնել վերոնշյալ գործողությունների ֆինանսավորման աղբյուրները:





• *Մասնավոր նպատակ «1.2»-ի գործողություն 6-ով նախատեսվում է ստեղծել սպորտի թանգարան, և թեև գործողությունները պետք է բխեն ՀՀ ֆիզիկական կուլտուրայի և սպորտի ոլորտների 2023-2030 թվականների զարգացման ռազմավարությունից (այսուհետ՝ Ռազմավարություն), այնուամենայնիվ, Ռազմավարությունում որևէ անդրադարձ չի կատարվում վերջինիս ստեղծմանը: Նշյալ դիտարկումը վերաբերում է նաև Մասնավոր նպատակ «2.1»-ի գործողություն 3-ով սահմանվող՝ մարզաձևերի ազգային ֆեդերացիաներին մարզագույքով ապահովմանը:


2.Առաջարկում ենք ՀՀ կառավարության աշխատակարգի 20-րդ կետի 2-րդ ենթակետին համապատասխան Նախագծի ընդունման հիմնավորման մեջ ներառել տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին:



3.Առաջարկում ենք նաև հստակեցնել բոլոր գործողությունների ֆինանսավորման աղբյուրները, մասնավորապես, այն գործողությունների մասով, որոնց համար Գործողությունների Պլանով գումար չի պահանջվում, նշել՝ «լրացուցիչ ֆինանսավորում չի պահանջում», իսկ այն գործողությունների մասով, որոնց համար Պլանով պահանջվում է գումար՝ հստակեցնել ֆինանսավորման աղբյուրը:



4. Բացի այդ, հաշվի առնելով ՀՀ կառավարության 16.06.2023թ. N 24 նիստի արձանագրության քաղվածքի 30-րդ կետի 3-րդ ենթակետով տրված հանձնարարականը, առաջարկում ենք Ռազմավարությամբ անդրադարձ կատարել նաև կրթահամալիրների կառուցման տրամաբանության համատեքստում մարզերում, խոշորացված համայնքներում մարզական ենթակառուցվածքներ (մարզադպրոցներ և ֆիտնես կենտրոններ) կառուցելու վերաբերյալ տիպային նախագծի մշակմանը:
	

1.Ընդունվել է:
Մասնավոր նպատակ «1.2»-ի գործողություն 2-ը միջոցառումների ծրագրից հանվել է, իսկ  «2.3»-ի գործողություն 6-ը  խմբագրվել է:










. Ընդունվել է:
Որոշման նախագծի 5-րդ և 40-րդ կետի 3-րդ ենթակետերում կատարվել են համապատասխան փոփոխություններ և լրացումներ:



2.Ընդունվել է:
2024թ. լրացուցիչ ֆինանսական միջոցներ նախատեսված չեն, իսկ հետագայում կնախատեսվեն տվյալ տարվա բյուջետային հայտերում:


3.Ընդունվել է:
Կատարվել են համապատասխան փոփոխություններ,  հստակեցվել են ֆինանսավորման աղբյուրները:




4.Ընդունվել է:
Գործողությունների պլանում 1.1-ի 5-ում և տեքստի 37-րդ կետի 1-ին ենթակետում կատարվել են համապատասխան շտկումներ:

	
3. Սոցիալական հարցերի վարչություն
	

	
31.08.2023 թ.

	
	
	
N 02/08.86/30662-2023

	1. Վարչապետի աշխատակազմի սոցիալական հարցերի վարչության կողմից վարչապետի աշխատակազմի ղեկավարի 26.05.23 թ.-ի թիվ  02/08.4/17854-2023 գրությամբ ներկայացված եզրակացության 2-րդ կետը մեծամասամբ իրացված չէ, թեպետ ամփոփաթերթում նշվում է, որ դիտարկումներն ընդունվել են (նախագծի 1-ին հավելվածի 5-րդ, 51-րդ կետերում կիրառվում է «հավաքականներ» բառը, հավելվածում հիմնականում կիրառվում են «զանվածային սպորտ» բառերը՝ «սիրողական սպորտ» հասկացության փոխարեն)։

2. Նախագծի 1-ին հավելվածի 50-րդ կետում նշվում է, որ «Ոլորտի զարգացման խոչընդոտներից է բարձրագույն վարպետության մարզադպրոցի բացակայությունը։ Սաները (մարզիկները) մարզադպրոցում կարող են մարզվել մինչև 18 տարեկանը, որից հետո մարզումները շարունակելու հարցը դառնում է խնդրահարույց»: Այդ կապակցոթյամբ հարկ ենք համարում ևս մեկ անգամ նշել, որ ԿԳՄՍ նախարարության կողմից դեռևս 25.07.22 թ.-ին ներկայացված Բարձրագույն վարպետության մարզադպրոց (ՊՈԱԿ) ստեղծելու մասին ՀՀ կառավարության որոշման նախագծի առնչությամբ սոցիալական հարցերի վարչությունը վարչապետի աշախատակազմի ղեկավարի 11.08.22 թ.-ի թիվ 02/16.11/26336-2022 գրությամբ ներկայացված եզրակացությամբ առաջարկել է ի նկատի ունենալ՝ 
« 1) «Մանկապատանեկան սպորտի մասին» օրենքի (այսուհետ օրենք) 2-րդ հոդվածը, համաձայն որի մանկապատանեկան մարզական կազմակերպություններն են մանկապատանեկան մարզադպրոցները, մանկապատանեկան մարզական տեխնիկական դպրոցները, օլիմպիական հերթափոխի մասնագիտացված մանկապատանեկան մարզադպրոցները, օլիմպիական հերթափոխի ուսումնարանները.
2) օրենքի 10-րդ հոդվածի 1-ին մասը, համաձայն որի մանկապատանեկան մարզական կազմակերպությունները մարզաձևերի հավաքական թիմերը համալրում են մարզիկներով: Հետևաբար Հայաստանի Հանրապետության հավաքականների համար մարզական հերթափոխի պատրաստումը օրենքով վերապահված է վերոհիշյալ օլիմպիական հերթափոխի մասնագիտացված կազմակերպություններին։»։

Բացի այդ, առաջարկվել է քննարկել համապատասխան գործառույթները գործող մարզադպրոցներում իրականացնելու հարցը։

Ֆինանսատնտեսական նախարարական կոմիտեի 2022 թվականի սեպտեմբերի 2-ի նիստի N ԿԱ/252-2022 արձանագրության 1-ին կետով նախագծին տրվել է բացասական դիրքորոշում՝ առաջարկելով ԿԳՄՍ նախարարին՝ «Բարձրագույն վարպետության մարզադպրոց» պետական ոչ առևտրային կազմակերպություն ստեղծելու փոխարեն՝ բոլոր շահառուների հետ քննարկել և օլիմպիական խաղերի ծրագրով նախատեսված մարզաձևերում 18 տարեկանից բարձր և համապատասխան հավաքականներում ընգրկված մարզիկների մարզման խնդիրների լուծման համար դիտարկել համապատասխան ծառայությունների ձեռքբերումը արտապատվիրակելու, այդ թվում՝ հասարակական կազմակերպություն ստեղծելու առաջարկը, ինչպես նաև մարզումների համար անհրաժեշտ տարածքի տրամադրման ու ֆինանսավորման հարցերը և ներակայցնել համապատասխան առաջարկություն:

3. Նախագծի 1-ին հավելվածի 59-րդ կետով որպես  ռազմավարական ուղղություն նշվում է համալիր մարզադպրոցների կանոնադրությունների վերանայումը՝ ամրագրելով միջազգային չափորոշիչներին համապատասխան մարզաբազաների առկայությունը:
Հանրապետությունում գործող 174 մարզադպրոցների 60-70%-ը չունի միջազգային՝ մինչև անգամ հանրապետական չափորոշիչներին համապատասխան մարզակառույցներ, ուստի անհրաժեշտություն է առաջացել վերանայելու նրանց կանոնադրությունը և արձանագրելու, որ, առանց վերը նշված պահանջների առկայության, հանրապետությունում չպետք է գործի ոչ մի մարզադպրոց:
Այդ կապակցությամբ առաջարկում ենք հստակեցնել, թե կոնկրետ ինչ է ի նկատի առնվում տվյալ դեպքում «մարզաբազա» հասկացության տակ (ինչ է այն իր մեջ ներառելու, հաշվի առնելով նաև որ տարբեր մարզաձևերի պարագայում այն կարող է տարբեր լինել, ինչպես նաև հաշվի առնելով որ մարզաբազայի առկայությունը որպես կանոն կիրառելի է ակումբային սպորտի պարագայում (կարող է ներառել ինչպես մարզադաշտ, այնպես էլ մարզիկների կեցության վայր (օր.՝ հյուրանոց)։
Միաժամանակ, առաջարկում ենք հստակեցնել արդյո՞ք «Հանրապետությունում գործող 174 մարզադպրոցների 60-70%-ի միջազգային՝ մինչև անգամ հանրապետական չափորոշիչներին համապատասխան մարզակառույցներ» չունենալու դեպքում՝ արձանագրումը, որ առանց վերը նշված պահանջների առկայության, հանրապետությունում չպետք է գործի ոչ մի մարզադպրոց, նշանակում է, որ 174 մարզադպրոցների 60-70%-ը ենթակա են օպտիմալացման, թե նախատեսվում է դրանց վերազինում/ վերակառումը, համապատասխան մարզագույքով ապահովումը։
4. Չառարկելով նախագծի հավելվածի 59-րդ կետի 3-րդ ենթակետով նախատեսված տարբեր ենթակայության մարզադպրոցների հաստիքացուցակները  կանոնակարգելու և վարձատրությունը համաչափ դարձնելու գաղափարին,  ևս մեկ անգամ առաջարկում ենք հստակեցնել այն իրագործելու մեխանիզմները (արդյո՞ք հնարավոր է (նախատեսվում է) ՀՀ պետական բյուջեից սուբսիդավորում իրականացնել՝ համայնքի կողմից համապատասխան ֆինանսավորում չտրամադրելու պարագայում և այլն):  
Կարծում ենք, որ վերոհիշյալ կետում նշված «....ինչպես նշվեց վերևում, քննարկման կարիք ունի մարզադպրոցների ենթակայության հարցը, որը կարող է կարգավորվել հետևյալ տրամաբանությամբ․ յուրաքանչյուր մարզում կարող է գործել մեկական համալիր մարզադպրոց՝ պետության ենթակայությամբ, որը հանդես կգա նաև իբրև ռեսուրս կենտրոն՝ մյուս մարզադպրոցների համար, այդ թվում՝ համապատասխան վերապատրաստումների կենտրոն դառնալով մարզիչների համար, իսկ մյուս մարզադպրոցները կարող են փոխանցվել համայնքային ենթակայության ներքո» գաղափարը պետք է նախօրոք քննարկվի ՏԻՄ-երի հետ (համաձայնեցվի ՏԿԵ նախրարության հետ)՝ նախագծում իրատեսական և իրագործելի նպատակներ (ռազմավարության ուղղություններ) ներառելու անհրաժեշտությունից ելնելով։

5. Առաջարկում ենք նախագծի 1-ին հավելվածի 67-րդ կետում հստակ նշել, թե ինչ է ի նկատի առնվում «հասարակական կազմակերպությունների կարգավիճակների հստակ տարանջատման» տակ, ինչպես նաև կոնկրետ  ինչ փոփոխություններ և լրացումներ  է նախատեսվում առաջիկայում կատարել Ֆիզիկական կուլտուրայի և սպորտի մասին  օրենքում (առնվազն նշել ինչ խնդիր(ներ) են լուծելու փոփոխությունները), որպեսզի ավելի հստակեցվի ՀՀ ֆիզիկական կուլտուրայի և սպորտի ոլորտի պետական կառավարման լիազոր մարմնի, Հայաստանի ազգային օլիմպիական կոմիտեի և այլ հասարակական կազմակերպություների փոխհարաբերությունները:

6. Նախագծի 1-ին հավելվածի 67-րդ կետի 2-րդ ենթակետում առաջարկում ենք հստակեցնել, արդյո՞ք խոսքը Օլիմպիական խարտիայի մասին է, որը Միջազգային օլիմպիական կոմիտեի  կողմից ընդունված կանոնների  և ներքին կանոնակարգերի կոդիֆիկացիան է (անվանումը ճշգրտել)։






7. Նախագծի 1-ին հավելվածի 71-րդ կետի 5-րդ ենթակետում,  2-րդ հավելվածի 67-րդ կետում առաջարկում ենք մանրամասնել, թե ինչ է ի նկատի առնվում  «ազգային» մարզադաշտի կառուցման տակ (օր.՝ ավելի մանրամասն նշել չափերը, քանի նստատեղ է նախատեսվում ունենալ (հիմնական և լրացուցիչ) և այլն։ «Ստադիոն» բառն առաջարկում ենք փոխարինել «մարզադաշտ» բառով։
 

	1.Ընդունվել է:
1) Կատարվել է փոփուխություն՝ «հավաքականներ» բառերից հետո ավելացվել է «թիմ» բառը, 
2) Չի ընդունվել՝ սիրողական և զանգվածային բառերը օգտագործվել են համահունչ իրենց բովանդակությանը:  Օրենքում լրացումներ և փոփոխություններ   կատարելու ընթացքում կհստակեցվի տերմինաբանությունը:

2.Ընդունվել է:
Կատարվել է համապատասխան փոփոխություն 50-րդ կետում:






























3.Ընդունվել է:
Կատարվել են համապատասխան փոփոխություններ
57, 58, 59-րդ կետերում և 2.1 գործողություն 1-ում:















4.Ընդունվել է մասնակի:
 Ռազմավարության ընդունումից հետո  կիրականացվեն համապատասխան ուսումնասիրություններ և կհստակեցվեն մեխանիզմները, դրանք քննարկելով ՏԻՄ-երի հետ:










5. Չի ընդունվել:
Այստեղ առաջադրվում է խնդիրը, իսկ բովանդակությունը կպարզաբանվի օրենքի փոփոխությունների  նախագծի մշակման ընթացքում:




6.Ընդունվել է:
Օլիմպիական խարտիան իրականացնում է երեք խնդիրներ.
· Փաստաթուղթ սահմանադրական բնույթի, որի իրականացնում է Օլիմպիզմի սկզբունքները և արժեքները.
· ՄՕԿ-ի կանոնադրություն.
· Կանոնակարգի պարտականության բաժանում՝ Միջազգային օլիմպիական կոմիտեի, միջազգային ֆեդերացիաների, Ազգային օլիմպիական կոմիտեների և Օլիմպիական խաղերի կազմկոմիտեի միջև:


7.Ընդունվել է մասնակի:
3 ֆուտբոլային մարզադաշտեր՝ 2-ը 10-15 հազար նստատեղով և 1 ազգային ստադիոնը՝ 32-35 հազար նստատեղով, (ստադիոնը բարդ և տեխնիկապես հագեցված կառույց է՝ մարզիկների և հանդիսականների սպասարկման բոլոր հարմարություններով այդ թվում մարզումային մարզադաշտերով, նաև իր մեջ ներառում է աթլետիկական վազքուղիներ):










